
				এই পাতাটির মুদ্রণ সংশোধন করা প্রয়োজন। 

তৎপরে নামিয়া আসিয়া "য়্যাবাইড ইন ক্রাইস্ট” নামক পুস্তক, রেভাঃ মিঃ ফ্লার্ক যাহা পড়িতে দিয়াছেন, তাহার খানিকটা পড়িয়া শয়ন করিতে গেলাম।
৯-৫-৮৮)। আজ প্রাতে আকাশ পরিষ্কার, একটু মেঘের কুটিও নাই ; বায়ু প্রবল নাই, সমুদ্রও প্রশান্ত ভাব ধারণ করিয়াছে। জাহাজের সকলেই প্রফুল্প, সকলের মুখেই নাইস ওয়েদার’ শুনা যাইতেছে। প্রান্তরাশের পর ডেকে গিয়া অনেকক্ষণ উপাসনার ভাবে চিন্তাকে রাখিবার চেষ্টা করিলাম। আমার জীবনের সকল ভার তাহার হস্তে-দিন দিন এই চিন্তা উজ্জল হইতেছে । ইহা যদি সত্য হয়, তবে তাহার হন্তে মন প্রাণ দেহ সমুদায় সর্বতোভাবে অর্পণ कब्रिड *ोंब्रि भी cकम ? ५eछे४icनई अiभांद्र शैनड।
আজ একটু বেলা না হইতে হইতে ইটালীর পর্বতমালা ও সিসিলি দ্বীপের পর্বতমালা দেখা যাইতেছে। ম্যাটুসিনি (১) ও গ্যারিবল্ডির (২) দেশ দেখিবএই উৎসাহে মনে কেমন এক প্রকার আনন্দের সঞ্চার হইতেছে। দৃষ্টি এক একবার ইটালী হইতে ভারতবর্ষের দিকে গিয়া পড়িতেছে। ইটালীর কি দশা
(3) Mazzini ( Sestig “ম্যাটুসিনি’)—ইটালির সুবিখ্যাত স্বদেশপ্রেমিক নেতা। পরাধীন এবং বহুধাবিভক্ত মাতৃভূমির অধীনতাপাশ ছিন্ন করিতে প্রয়াসী হইয়া ১৮৩০ খৃষ্টাব্দে স্বদেশ হইতে নির্বাসিত হন। ফ্রান্সের অন্তৰ্গত মাসেলস হইতে এবং পরে লণ্ডন হইতে “ইয়ং ইটালি” নামক একখানি পত্রিকা প্রকাশ করিয়া তিনি ৪০ বৎসর কাল ইটালির স্বাধীনতা আন্দোলন পরিচালনা করিতে থাকেন। মাতৃভাষা ভিন্ন ইংরেজী ও ফরাসী ভাষাতেও তিনি অতি সহজ ও সাবলীল ভাবে লিখিতে পারিতেন। স্বদেশ-প্রেমিক নেতা ক্যাভুর ও গ্যারিবান্ডির সহায়তায় জাতীয় মুক্তি আন্দোলনকে জয়যুক্ত করিয়া ইটালিকে বৈদেশিক-শাসনমুক্ত, স্বাধীন ও একতাবদ্ধ রাষ্ট্ররূপে দেখিয়া যাইবার সৌভাগ্য তঁহার হইয়াছিল।
(২) Garibaldi (1807-82)-ইটালির সুপ্রসিদ্ধ স্বাধীনতা-সৈনিক ও দেশপ্রেমিক নেতা । ম্যাটুসিনির। “ইয়ং ইটালি” সমিতির সভ্যরূপে বিদেশী শাসনের বিরুদ্ধে স্বদেশে বিদ্রোহ ঘটাইবার বড়ষত্রে অভিযুক্ত হইয়া ১৮৩৪

	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।



				গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	ব্যবহারের শর্তাবলী
	ডেস্কটপ



			

		
			








